I. ԱՄՆ Պաշտպանության դեպարտամենտի Սպառնալիքների նվազեցման գործակալության Կենսաբանական ոլորտում ներգրավման համագործակցային ծրագիր

1) Ծրագիրը ՀՀ և ԱՄՆ կառավարությունների համաձայնագրի հիման վրա է մեկնարկել՝ 2010 թվականից: Ծրագրին մասնակցում են ՀՀ առողջապահության,. ՀՀ գյուղատնտեսության, ՀՀ արտակարգ իրավիճակների նախարարությունները: Աշխատանքները համակարգում է ՀՀ կառավարությանն առընթեր Ազգային անվտանգության ծառայությունը: Ծրագրի շրջանակներում վերանորոգվել և արդիականացվել են ՀՀ առողջապահության նախարարության  3 լաբորատորիա՝ «Հիվանդությունների վերահսկման և կանխարգելման ազգային կենտրոն» ՊՈԱԿ-ի Ռեֆերենս լաբորատոր կենտրոնը, Շիրակի և Տավուշի մարզային լաբորատորիաները, որոնք շահագործվել են 2016թ.: 
2) Զարգացվել է կադրային ներուժը՝ 
Համաճարակաբանության ոլորտում 250 մասնագետի պատրաստում

«Մեկ առողջություն» համատեքստում 25 համաճարակաբան և անասնահամաճարակաբանի վերապատրաստում

Թվով 5 աշխատաժողովի իրականացում՝ շուրջ 150 մասնագետի մասնակցությամբ

Լաբորատոր որակի կառավարման հարցերով 100-ից ավելի մասնագետի պատրաստում

Կենսաանվտանգության հարցերով՝ 60-ից ավելի լաբորատոր մասնագետների 

Որակի արտաքին գնահատման հարցերով՝ 25 մասնագետի՝  եռափուլ դասընթաց

25  վարակաբանի վերապատրաստում, կրթական ձեռնարկի մշակում և հրատարակում

Կենսաանվտանգության և կենսաապահովության հարցերով 79 մասնագետի վերապատրաստում 

25 կենդանաբանի և միջատաբանի պատրաստում 
3) Հիմնվել է Կենսանվտանգության պահարանների հավաստագրման գործընթացը՝ 6 մասնագետի պատրաստում, անհրաժեշտ սարքերի հավաքածուի  տրամադրում  և ՀՀ ԱՆ և ՀՀ ԳՆ լաբորատորիաների Կենսանվտանգության պահարանների հավաստագրում:

4) Ծրագրի շրջանակներում իրականացվել է 2 գիտահետազոտական աշխատանք՝ տուլարեմիայի դեպքերի քարտեզագրման և անհայտ ծագման տենդերի վերաբերյալ: Հայ մասնագետները հնարավորություն են ունեցել մասնակցելու մի շարք միջազգային գիտաժողովների՝ փորձի փոխանակման և գիտելիքների ձեռք բերման նպատակով: Ներկայում ընթացքի մեջ է բրուցելոզի ուղղությամբ գիտահետազոտական ծրագիրը՝ համատեղ ԳՆ-ի հետ:
5) Ծրագրի աջակցությամբ մշակվել և ՀՎԿԱԿ-ին է տրամադրվել շուրջ 200 մեթոդական, նորմատիվ-իրավական փաստաթուղթ, ուղեցույց: 
6) Ստեղծվել է Ռեսուրս գիտաուսումնական կենտրոնը՝ իրա ուսումնական լաբորատորիայով, լսարաններով, դահլիճով և տեխնիկական միջոցներով:
7) Ներդրման փուլում է Հիվանդությունների համալիր էլեկտրոնային հսկողության համակարգը (ՀՀԷՀՀ), որի միջոցով կիրականացվի վարակիչ հիվանդությունների հայտնաբերումը իրական ժամանակում՝  ապահովելով արագ արձագանքում:  ՀՀԷՀՀ-ի ներդրման կապակցությամբ ձևավորվել է ՀՀԷՀՀ-ի ներդրմանն առնչվող  հարցերը համակարգող միջգերատեսչական, բազմոլորը աշխատանքային խումբ, ուսումնասիրվել է հարցին առնչվող ՀՀ օրենսդրությունը, մշակվել է համակարգի ուղղաձիգ կտրվածքը, իրականացվել է համակարգի պիլոտային փորձարկում, վերանայվել են ախտորոշումների նկարագրերը՝ 579 ախտորոշում, որը համապատասխանեցվել է  Հիվանդությունների միջազգային 10-րդ դասակարգչին, վերանայվել և համակարգչային ծրագրում ներբեռնվել են համաճարակաբանական հետազոտության քարտերը (29 հետազոտության քարտ), ինչպես նաև արձանագրված վարակիչ հիվանդությունների, սննդային, քիմիական  թունավորումների և ճառագայթային ախտահարումների վերաբերյալ հաշվետվական ձևը, կազմակերպվել և իրականացվել են ՀՀԷՀՀ-ի վերապատրաստման դասընթացներ բոլոր օգտագործողների համար, ՀՀ Առողջապահության նախարարության կազմակերպություններում (ՀՎԿԱԿ և ԱՊՏ) տեղադրվել է մոտ 86 աշխատանքային կայան, նախատեսվում է առաջիկայում տեղադրել ևս 48 աշխատանքային կայան, իրականացվել է համակարգի փորձնական շահագործում, որի արդյունքում վեր են հանվել խնդիրները և առաջարկություններ են ներկայացվել Բլեք ընդ Վիտչ կազմակերպությանը՝ ծրագրային փոփոխություններ կատարելու համար: Ներկայում համակարգի շահագործումը պատրաստ է գործադրման:
Նախատեսվում է.

1) 2017թ. շահագործել ևս 3 վերակառուցված և արդիականացված լաբորատորիա՝ Գեղարքունիքի, Լոռու և Սյունիքի մարզերում:
2) Ռեֆերենս լաբորատորիայում ստեղծել Մաստեր-Միքս լաբորատորիան:

3) Վերանորոգված և արդիականացված մարզային լաբորատորիաները  ապահովել պոլիմերազային շղթայական մեթոդով աշխատող լաբորատորիաներով:

4) Մշակել և ներդնել Ռեսուրս գիտաուսումնական կենտրոնի կրթական ծրագրերը:

5) Շարունակել կադրերի պատրաստումն առանձին թեմաներով:

6) ՀՀԷՀՀ-ի մեկնարկումից առաջ աշխատանքներ տանել տեղեկատվական անվտանգության ապահովման ուղությամբ, ինչպես նաև սահմանել շահագործող աշխատակազմը և նրանց պարտականությունները:  Կազմակերպել և իրականացնել մասնագետների շարունակական ուսուցում:

